
Epistula Romana 
Nuntii e media parte orbis terrarum in Noricum, ultimam provinciam, perlati.

Bilder: Roland Fibich 


	Rolandus Fibich civibus suis, amicis, Romanis salutem dicit. 

Nunc vobis, ut, priusquam Vindobona nebulosa profectus sum, promisi, de vita luxuriosa in imperii capite antiquo plurimis verbis referam. 

Iam primo die caelo claro per forum ambulavimus, ubi prope Vestae templum ille locus appellatus est, in quo usque ad hoc tempus et maxime sub Idus Martias ad honorem C. Iulii Caesaris magni coronae floribus factae deponuntur. 

Haec mihi eo magis miranda videntur, venerandi amici, quo ille Caesar postremo dictator auctus sit. Itaque aliquis, dum sole occidente in summo monte Capitolino stans fori ruinas despicit, bene de caduca potestate orbis terrarum cogitare potest. 

Sed, cari aequales, ne a proposito digrediar: hac urbe aeterna omnium capitum splendidorum plurimae res visendae, ut mihi videtur, ostendi possunt. 

Hic enim fere duo milia annorum illi, qui sanctum apostolum Petrum sequuntur, habitant. In una parte eius aedium, quae „vaticanae“ appellantur, museum magnificum longe lateque artificiis praeclaris constitutum est. Ego quoque dedi operam bonam, ut iis officium praestem – et reapse: Postquam ego et alii, qui ex urbe et orbe venerant, eandem sortem passi unam et dimidiam horam in serpentis forma exspectavimus, gradatim artificia mirifica oculis meis vidi, dum denique „capellam Sixtinam“ adeptus sum, in qua nuper novus papa Benedictus XVI. creatus est et ubi homines conferti renovatas picturas fulgentes a Michelangelo confectas admirantur. 

Hic dies autem laete admirandi nondum finitus erat: Primum diu basilicam ingentem, quae „domus Petri“ vocatur, pervagatus sum, deinde papae mortui Johannis Pauli II. sepulcrum, quod sub basilica situm est, visitavi, denique aegre tholum ascendi, ubi miri adspectus praemio affectus sum. 

Tranquillo animo per „piazzam Navonam“ ambulavi, moratus sum ad „fontanam di Trevi“ ritus paganos miratus, quibus nummi in aquam iaci et votis coniungi solent. Postremo ad templum omnium deorum veni, qui Graece „Pantheon“ nominatur. Ibi feminas comiter aspexi, quod non reddi dolui. Nunc in scala Hispanica acquievi fures praestigiatoresque miratus, in caupona trans Tiberim sita „Pastam“ et vinum rubrum iussi. Hoc solo, cari amici, beatitudo perfecta effici potest. Uno quidem, cari amici, mens mea valde perturbata est: Tota urbe litterae S.P.Q.R. Romam nostram publice declarantur. At cum a cive Romano quaererem, quae vis notarum ipsarum esset, solum respondit: „Delirant, isti Romani!“ derisitque. 

Nunc peto a vobis, ut e Norico, patria amatissima, me, qui procul in imperii capite absim, doceatis. 

Valete. 

